
IMFAZWE YASE EUROPE.
NO. II.
I-PARIS isangqongiwe ngumkosi wama
Prussia. Abantu abakuyo bazizigidi ezi-
bini, ke eyona ngozi inkulu kuyo yindlala.
Kutiwa usemninzi umgubo newayine,
kodwa abemi bakona sebesidla inyama
yamahashe, neyezinja, namalulwane. In-
daba zisiwa kweminye imizi nge baluui
nama Kobe afundiswe ukutwala incwadi.
Siyakuti ke ngoku kesinibalisele nge-
ndawo ezizintloko zika September no
October.
Ekutwaseni kuka September yati yonke
imitantato eyayingase Paris yaqekezelwa
pantsi ngeruluwa, indlela zenqwelo zom-
lilo zatshatyalaliswa, zati ezinye in-
dlela zavalwa, kufunwake ukutintelwa
umkosi wama Prussia.
Ngolwesibini ku September umkosi
wama French omadoda amawak’amashumi
asitoba (90,000) wazinikela kuma Prussia,
kumzi wase Sedan. Ngalomini ke yabanjwa
nenkosi yase France. Kusolokoke igcinwe
kwibotwe ekutiwa yi Wilhelmshohe.
Umkosi omkulu wama Prussia walicanda-
canda elozwe, wahamba ushiya amadoda
akumawaka amashumi mabini kude kube
semawakeni alikulu ukuba abe eyivalela
imizi enqatyisiweyo.
Ngolwe sitoba ku September umzi wase
Laon, okwayinqaba wazinikela kuma
Prussia. Indlu yeruluwa yatshiswa lisol-
dati elinxilileyo, emveni kokungena kwama
Prussia. Kwafa into eninzi yama French
nama Prussia ngoko kudubula kwayo.
Ngolwe 10, umzi wase Toul onqabileyo,
wafikelwa ngama Prussia. Waza ngolwe
16 watshiswa zimbumbulu zalomkosi uwu-
valeleyo, wazinikela ngolwa 23 emva
kokuba ubuke wabonisa uburoti obukulu.
Ngolwe 19 ama Prussia awungqonga
kwati-tu umzi wase Paris. Ngokunje
amadoda awungqongileyo angamawaka
amakulu matatu (300,000).
Umzi wase Strasburg nawo waraulwa                      zana ekutiwa yi Montididier, ngokuwudu-
ngumkosi omkulu wama Prussia, baza
abemi bakona balinga ngendlela ezininzi
ukuwugxota, abanceda nto noko. Ngolwa
22 yatshiswa inxalenye yalomzi nge bomb-
shell—oko kukuti ngembumbulu yenka-
nunu eyenziwe ngentsimbi, yaliholoholo,
kwazake kwanxalwa iruluwa, etike iqale
ukuqekeka yakufika pantsi, ngamanye
amaxa iqekeke isesesibakabakeni. Kulo-
mlilo ke kwafa abantu abamakulu mabini.
Ngolwa 30 kwaku September, ama
French apuma E-Paris ukuya kulwa nama
Prussia. Aka anga ayoyisa ekuqaleni,
abuya atyalelwa kwase sixekweni.
October.—Ngolokuqala ku October,
umzi ekutiwa yi Mantes wawuse umiwe
ngama Prussia. Ngolwesibini umzana
ekutiwa yi Saint Arnould, ozimayile ezi
mashumi mabini anesihlanu ukusuka E-
Paris, watshiswa ngama Prussia. Ngolwe
6 kwaliwa idabi kwezintaba kutiwa zi
Vosges, agxotwa ama French.
Ngolwe 7 ama French apuma kumzi
wase Metz apo ayengqongwe kona, abuya
ayakufakwa kwakona, kwafa into eninzi
yawo. Ngolwe 10 nolwe 11 kwabako
amadatyana amancinane, ekwati kwelinye
koyisa ama French, kwaza kwelinye
koyisa ama Prussia.
Ngolwe 11 watinjwa ngama Prussia
umzi wase Orleans, unamawaka amashumi
matandatu abantu (60,000).
Ngolwe 12, ikanunu zama French ezi-
kwezo nqaba zingqonge I-Paris zadubula
kakuhle kangangokude umkosi wama
Prussia ubuye ngomva.
Kwangalomini ama Prussia aya kuwu-
valela umzi ekutiwa yi Soissons, owati ke
wona wazinikela ngolwe 16 emva kokuliwa
kwentsuku ezine.
Ngolwe 13 ama Prussia akutshwa ku-
mzana ekutiwa yi Chatillon, waza nomkosi
wawo wamahashe woyiswa E-Fontaine-
bleau. Kwangalomini ke ama Prussia
aseleya kuraula I-Verdun.
Ngolwe 17 ama Prussia awutabata um-
bula ngekanunu ezininzi aza wona ama
French awandulula ama Prussia komnye
umzana ekutiwa yi Melun.
Ngolwe 18 omnye umzana ekutiwa yi
  Chateaudun, watatyatwa ngama Prussia,
emveni kokuba ama French ebeke alinga
kakulu ukuwatyala ama Prussia. Ngolwa
22 ama French abuya apuma E-Paris
efunzela kumzi wama Prussia, akenza
nto ipi kodwa. Kwenye indawo ama
Prussia atyalelwa emva ngama French.
Ngolwa 26 I-Metz umzi onqabe kunene
wazinikela kuma Prussia, waza wonke
umkosi ka Marshal Bazaine, omadoda
amawaka alikulu elinama shumi osixenxe
anesitatu wangababanjwa (173,000).
IGQIRA LOMNTU OMNYAMA
ELILUNGILEYO.
KWINCWADI ebitunyelwa kwelipepa lishi-
cilelwa imihla yonke E-London, kutiwa yi
Daily News, U-Mr. W. H. Bullock, ogcina
imali ya bapila ngokulima base France,
ubika ukububa kuka Dr. Davis igqira elim-
nyama, elibe lisebenza ngomonde omkulu
ukunceda abanxweleriweyo, nabasezintsi-
zini. U-Davis lowo beliligqira elazeka ku-
nene E-Glasgow. Utike U-Mr. Bullock,
isikolo esikulu sase Aberdeen apo afunde
kona ubugqira, singanokuqayisa ngaye;
ne Barbadoes, iziqiti awazalelwa kuzo,
zimazise kwizizukulwana ezizayo, ukuba
ungumzekelo omhle. U-Dr. Davis uya-
kumana ekumbuleka kubantu abaninzi,
nakumazwe ngamazwe. Kodwa akuko
ndawo iyakuligcina igama lake nje nge
Pont Mangy, apo umntu angade aprofi-
tishe ati, koda kube yiminyaka abantu be-
hambela encwabeni lelo “ gqira lilungileyo
lomntu omnyama,” E-Fond de Givonne
apo asand’ukuncwatywa kona. Kwaya
into eninzi yabantu encwabeni lake
imsizela kunene. Intoke leyo eyabantie
kunene, isisikumbuzo esisika intliziyo.
Sisenzelwa ode wafa esemtsha, ngenxa

